
KOMUNIKATË PËR SHTYP 

USAID e ndihmon zhvillimin e shoqërisë civile më aktive dhe më ndikuese 
 

Mbi 150 organizata të shoqërisë civile (OSHQ) e kanë rritur ndikimin e tyre në 
formësimin e aktual dhe të ardhmërisë së Maqedonisë. Që nga viti 2005, populli 
amerikan, përmes Projektit të USAID-it për përforcimin e shoqërisë civile (CSSP) i 

ka mbështetur përpjekjet për rritjen e efektivitetit të shoqërisë civile të 
Maqedonisë dhe për ta shndërruar atë në partner të përhershëm, së bashku me 

qeverinë dhe bizneset.  
 
"Pjesëmarrja e qytetarëve është themeli i demokracisë së fuqishme dhe asnjë 

qeveri nuk mund t'ia lejojë vetes t'i anashkalojë përkushtimet për angazhimin dhe 
fuqizimin e publikut në vendim-marrjen publike," ka thënë Ambasadori i Shteteve 

të Bashkuara, Philip T. Reeker. 
 
Programi CSSP, me kohëzgjatje pesëvjeçare, tani po i afrohet fundit. CSSP ka 

siguruar grante dhe ndihmë tjetër për grupin e zgjedhur të OSHQ-ve, për t'i 
ndihmuar ato në zbatimin e programeve dhe aktiviteteve në mënyrë më të 

suksesshme dhe për shërbimin e tyre si burim për organizatat tjera. Projekti i ka 
promovuar reformat në kornizën ligjore që lidhen me shoqërinë civile, filantropinë 
individuale dhe korporative, si dhe përmirësimin e imazhit publik të këtij sektori.  

 
Rezultatet e CSSP-së përfshijnë: 

• 24 organizata tani kanë aftësi për udhëheqjen e nismave nacionale dhe 

funksionimin si burim për grupet tjera të shoqërisë civile;  
• Një numër i madh i organizatave të mbështetura nga CSSP kanë marrë 

pjesë në procesin e miratimit të Ligjit për strategjinë e punës vullnetare;  
• Grantet e CSSP-së janë zbatuar me sukses në mbi 20 nisma të 
përfaqësimit, në nivel nacional dhe mbi 100 në nivel lokal. Këto nisma i 

kanë trajtuar çështjet si subvencionet e shtetit, mbrojtjen e konsumatorëve 
dhe luftimin e dhunës në familje; 

• Grantet e CSSP-së kanë mbledhur mbi 8 milionë denarë (mbi $200,000) 
nga burimet lokale;  

• Mbi 800 vullnetarë janë përfshirë në projektet e pranuesve të granteve 

nga CSSP;  
• Përfaqësuesit e SHQO-ve janë përfshirë në mënyrë më aktive në ngritjen 

publike të çështjeve mes mediave;  
• Gazetarët çdoherë e më shpesh e shfrytëzojnë ekspertizën, hulumtimin 
dhe zgjidhjet e ofruara nga sektori civil për shumë çështje kritike.  


